Nafarroako Parlamentuko Mahaiak, 2016ko ekainaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Haur eta Lehen Hezkuntzan ratioak lehengoratzearen ondorioz ikasgelak bikoiztuko dituzten ikastetxeei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko ekainaren 20an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, idatziz erantzun dakizkion: 

Gobernuak ekainaren 15ean eginiko bilkuraren osteko prentsaurrekoan, Hezkuntzako kontseilariak adierazi zuen, Haur eta Lehen Hezkuntzako ikasgeletako ratioak lehengoratzeari dagokionez, gaur egun zenbait ikastetxe ez daudela “ratio horiek lehengoratzeko moduan”. 

Hori guztia dela-eta, honako galdera honi idatziz erantzutea nahi dugu: 

Zer ikastetxek bikoiztuko dituzte ikasgelak, Haur eta Lehen Hezkuntzako ratioak lehengoratzearen ondorioz? 

Zehaztu bitez mailak eta ikasgela bakoitzeko ikasle-kopuruari buruzko aurreikuspenak. 

Corellan, 2016ko ekainaren 16an 

Foru parlamentaria: Alberto Catalán Higueras 

